
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī sudarśanastōtram Á Á
sudarśana mahājvāla prasīda jagataḥ patē Á
tējōrāśē prasīda tvaṃ kōṭisūryāmitaprabha Á Á 1 Á Á
ajñānatimiradhvaṃsin prasīda paramādbhuta Á
sudarśana namastē’stu dēvānāṃ tvaṃ sudarśana Á Á 2 Á Á
asurāṇāṃ sudurdarśa piśācānāṃ bhayaṅkara Á
bhañjakāya namastē’stu sarvēṣāmapi tējasām Á Á 3 Á Á
śāntānāmapi śāntāya ghōrāya ca durātmanām Á
cakrāya cakrarūpāya paracakrāya māyinē Á Á 4 Á Á
hētayē hētirūpāya hētīnāṃ patayē namaḥ Á
kālāya kālarūpāya kālacakrāya tē namaḥ Á Á 5 Á Á
ugrāya cōgrarūpāya kruddhōlkāya namō namaḥ Á
sahasrārāya śūrāya sahasrākṣāya tē namaḥ Á Á 6 Á Á
sahasrākṣādi pūjyāya sahasraśirasē namaḥ Á
jyōtirmaṇḍalarūpāya jagattritaya dhāriṇē Á Á 7 Á Á
triṇētrāya trayī dhāmnē namastē’stu trirūpiṇē Á
tvaṃ yajñastvaṃ vaṣaṭkāraḥ tvaṃ brahmā tvaṃ prajāpatiḥ Á Á 8 Á Á
tvamēva vahnistvaṃ sūryaḥ tvaṃ vāyustvaṃ viśāṃpatiḥ Á
ādimadhyāntaśūnyāya nābhicakrāya tē namaḥ Á Á 9 Á Á

śrī sudarśanastōtram

jñānavijñānarūpāya dhyāna dhyēyasvarūpiṇē Á
cidānanda svarūpāya prakṛtēḥ pṛthagātmanē Á Á 10 Á Á
carācarāṇāṃ bhūtānāṃ sṛṣṭisthityantakāriṇē Á
sarvēṣāmapi bhūtānāṃ tvamēva paramāgatiḥ Á Á 11 Á Á
tvayaiva sarvaṃ sarvēśa bhāsatē sakalaṃ jagat Á
tvadīyēna prasādēna bhāskarō’smi sudarśana Á Á 12 Á Á
tvattējasāṃ prabhāvēna mama tējō hataṃ prabhō Á
bhūyassaṃhara tējastvaṃ aviṣahyaṃ surāsuraiḥ Á Á 13 Á Á
tvatprasādādahaṃ bhūyaḥ bhaviṣyāmi prabhānvitaḥ Á
kṣamasva tē namastē’stu aparādhaṃ kṛtaṃ mayā Á
bhaktavatsala sarvēśa praṇamāmi punaḥ punaḥ Á Á 14 Á Á
iti stutō bhānumatā sudarśanaḥ

hataprabhēṇādbhuta dhāma vaibhavaḥ Á
śaśāma dhāmnātiśayēna dhāmnāṃ

sahasrabhānau kṛpayā prasannaḥ Á Á 15 Á Á
Á Á śrī sudarśanastōtraṃ samāptam Á Á

